
GOUVÈNÈ CUOMO ANONSE RENOVASYON ENPÓTAN NAN ISTORIK HUDSON 

OPERA HOUSE KOUNYE A KI ANKOU  
 

Renovasyon teyat ki pi ansyen ki egziste nan Eta New York ap kreye 145 djòb 
konstriksyon 

 
Gade foto teyat istorik la La ak La 

 
 
Gouvènè Andrew M. Cuomo jodia te anonse renovasyon enpòtan nan Hudson Opera 
House istorik nan Konte Columbia, teyat ki pi ansyen ki siviv nan Eta New York, kounye 
a ankou. 
 
“Rebati ak renove byen kiltirèl ak istorik enpòtan tankou Hudson Opera House, se yon 
aspè enpòtan pou bati kominote solid kap pwospere,” Gouvènè Cuomo te deklare. 
“Kòmansman renovasyon sa yo se yon pwogrè enpòtan nan renesans teyat ki pi 
ansyen nan New York e yon fwa ke li fini, peyizaj sa ap yon fwa ankò vini yon sant 
kiltirèl dinanmik nan Vil Hudson ansanm avèk tout rejyon an.”  
 
Pwojè $8.5 milyon sa ap kreye 145 djòb konstriksyon e li te finanse grasa yon 
Sibvansyon Kapital Konsèy Devlopman Ekonomik Rejyonal Kapital $1.3 milyon, yon 
Sibvansyon NY Restore $1 milyon; $800,000 nan sibvansyon Biwo Park, Lwazi ak 
Konsèvsayon Istorik Eta New York ak $3 milyon nan Pwogram Prè Etablisman 
Kominotè Depatman Agrikilti Etazini. Rès lajan an gen ladan envestisman ki soti bò kote 
manm yo nan Komisyon Direktè Hudson Opera House ansanm avèk lòt sipò prive.  
 
Senatè Kirsten Gillibrand te deklare, “Hudson Opera House se yon òneman istorik, e 
mwen kontan paske gwo pwojè renovasyon ak revitalizasyon sa sou wout pou pote 
teyat la tounen nan siksè. Mwen te lite pou garanti sipò federal la pou ede reyabilite 
Hudson Opera House paske li enpòtan ke nou konsève peyizaj kominote sa pou 
jenerasyon Nouyòkè kap vini yo. Nouvo teyat ki fenk renove a ap bay yon vareyte 
divèsite art ak pwogram edikasyon pandan lap atire touris nan rejyon an epi sipòte 
travay lokal ak biznis yo.” 
 
Renovasyon enteryè yo ap restore teyat la an yon etablisman kalite siperyè, nivo 
pwofesyonèl ki adpate pou yon laj evantay pwogram ak lokasyon. Travay yo gen ladan 
reyabilitasyon sal pèfòmans, sousòl, stad ak espas sipò enkli senk sal abiye, yon sal vè, 
sal lesiv ak twalèt ki aksesib. Sousòl ant de bilding yo ap loje tou yon nouvo izolwa son 

ak ekleraj.  
 
Anplis, yo te modènize etablisman an pou asire aksè sekirite ak pwoteksyon pou tout 
anplwaye ak vizitè yo. Travay sa gen ladan plon ak abatman amyant, nouvo 
pwoteksyon elektrik, dife, ak sistèm HVAC . Plis, yon nouvo pilòn elevatè nan kwen 
sidès bilding lan ap fè sal pèfòmans lan plènman aksesib pou tout moun pou premye 
fwa nan istwa bilding lan. 
 
Renovasyon ekteryè gen ladan restorasyon masonri, fenèt ak pòt, anplis de nouvo twati 
ak kònich restore te deja fini. Sal pèfòmans lan prevwa pou l re-ouvè pou piblik la lè faz 
renovasyon sa fini nan 2017. 
 
Direktè Egzekitif Hudson Opera House Gary Schiro te deklare, “Sa a se yon jou 
ekstraòdinè nan lavi bilding istorik sa, e mwen pa ka kòmanse eksprime rekonesans 
mwen pou tout moun ki te jwe yon wòl ladann. Ouvèti sal pèfòmans lan ap pèmèt 
Hudson Opera House kontinye selebre istwa l pandan lap sote delavan avèk yon 
varyete nivo pwogram ke nou pa kapab prezante aktyèlman. Nap rete tann re-ouvèti 
espas la pou atis, edikatè ak piblik nou an nan ane kap vini an, lè Hudson Opera House 
ap transfòme an yon flanbo pou dekouvèt atistik ak eksplorasyon, eklere chemen pou 
renesans ekonomik ak kreyatif rejyon an e kidonk reklame plas li kòm yon nwayo kiltirèl 
vil la.” 
 
Prezidan, PDG ak Komisyonè Empire State Development Howard Zemsky te 
deklare, “Hudson Opera House se yon trezò Eta New York. Lè nou renove teyat istorik 
sa, nap kreye yon sant pou selebre eritaj rejyon an ak kilti, pandan la sipòte avni 
kwasans ekonomik li grasa nouvo biznis ak vizitè yo ki pral atire zòn anba lavil la pou 
jenerasyon kap vini yo.”  
 
Biwo Park Eta New York, Komisyonè Prezèvasyon Istorik ak Rekreyasyon Rose 
Harvey te deklare, “Peyizaj istorik ak destinasyon kiltirèl yo se blòk bilding fondamantal 
dinamik, kominote abitab yo. Envestisman sa nan Hudson Opera House pral bay moun 
yo yon rezon anplis pou viv ak vizite Hudson.” 
 
Ko-Prezidan Konsèy Devlopman Ekonomik Rejyonal Capital Region, Prezidan ak 
PDG Sant Medikal Albany James Barba ak Prezidan Inivèsite nan Albany Robert 
J. Jones te deklare, “Kòm li prale nan nouvo faz restorasyon l, Hudson Opera House 
ap pi pre pou jwe yon wòl enpòtan nan avansman kiltirèl ak ekonomik rejyon nou an. 
CREDC a fyè paske li te priyorize pwojè sa pou finansman, e nou remèsye Gouvènè a 
ansanm avèk lejislati Eta paske yo te fè envestisman enpòtan sa nan rejyon nou an.” 
 
Senatè Eta New York Kathy Marchione, Prezidan Komite Gouvènman Lokal Sena, 
te deklare, “Hudson Opera House se yon trezò kiltirèl, yon resous atistik presye ak yon 
vrè byen istorik pou kominote Konte Columbia nou an ansanm avèk tout eta. Mwen 
aplodi angajman kontinyèl Gouvènè Cuomo paske li konsève, pwoteje ak amelyore yon 
trezò kominotè ak kiltirèl konsa lè li bay envestisman enpòtan eta pou pwojè sa a. 
Mwen vle rekonèt tou finansman federal ak prive ki pral ede pwojè sa ale delavan. 

Envestisman sa yo enpòtan e li pral ranfòse kominote Hudson nou an epi montre art 
ansanm avèk atis lokal yo nan pwojektè ki pi briye ke posib pou benefis tout moun.” 
 
Manm Asanble Eta New York Didi Barrett te deklare, “ Hudson Opera House, yon 
istwa senbòl pase kolore Hudson, egalman kanpe kòm youn nan flanbo ki pi briyan nan 
renesans remakab rejyon an. Mwen remèsye Eta New York pou sipò jenere motè 
ekonomik ak kiltirèl, sosyal enpòtan sa epi konplimante ekip lidèchip ak vizyonè kap 
travay di Hudson Opera House la.”  
 
Konsèy Sipèvizè Konte Columbia Matt Murell te deklare, “Grasa dedikasyon ak 
travay ekip patnè lokal yo, ansanm avèk sipò Eta New York, nap selebre pwochen etap 
nan transfòme peyizaj istorik sa a. Hudson Opera House ap yon fwa ankò yon sant 
entegral nan anba lavil vil la e lap fikse etanda pou pwochen kwasans ekonomik nan 
tout rejyon an.” 
 
Konpayi lokal yo ki te gen kontra pou fini renovasyon an enkli Konsèvasyon Achitekti; 
Consigli Construction; Production & Performance Facility Consulting; Proper & O'Leary 
Engineering; ak Landmark Consulting. 
 
Enfòmasyon sou Hudson Opera House  
Bati nan 1855 kòm lameri pou Hudson, New York, Hudson Opera House gen ladan 
teyat ki pi ansyen ki siviv nan Eta New York. Apati fondasyon l jiska 1962, lè bilding lan 
te abandone, teyat la te bay yon espas pou kèk nan aktivite sosyal ak politik ki pi 
enteresann nan jou a. Gwo lekòl pentr Hudson River te montre penti yo, Bret Harte te li 
powèm li yo, Ralph Waldo Emerson te bay yon konvèsasyon ki te rele ‘Social Aims,’ e 
Susan B. Anthony te vizite de fwa, leson pou aboli esklavaj epi ralye kri pou fanm yo 
vote. E nan 1914, Teddy Roosevelt te regale foul la avèk avanti li yo nan Afrik.  
 
Jodia, Hudson Opera House kontinye eritaj istorik li, pwomote art epi jwe yon wòl 
enpòtan nan avansman kiltirèl ak ekonomik nan rejyon an. Nou sèvi plis pase 50,000 
moun ak fanmi chak ane grasa pèfòmans, ekspozisyon, pale, ak pwogram granmoun ak 
jèn, majorite ladan yo selebre istwa lokal nou, talan ak rejyon, yo tout nan etablisman 
aktyèl nou yo. Vrèman, Hudson Opera House se yon egzanp sou peyizaj istorik ki 
selebre lespri etènèl plas nou an pandan lap sèvi kòm yon resous enpòtan pou kalite 
lavi kiltirèl ak ekonomik rejyon nou an. Vizite www.hudsonoperahouse.org pou aprann 
plis. 

